
2019KO AZAROAREN 28KO
OHIKO OSOKO BILKURA

Lazkaoko Udaletxean, bi mila eta hemeretziko azaroaren hogeita zortzian, iluntze-
ko sei eta erdietan, Lazkaoko Udal Osoa biltzen da, aurrez honetarako deialdia egin dela-
rik, Kepa Zubiarrain Erauskin Alkatearen lehendakaritzapean, ohiko batzarraldia egin as-
moz.

Bertaratutako zinegotziak honako hauek dira: Amagoia Naldaiz Mingo, Aitor Altuna
Ofarbide, Eneritz Miranda Muxika, Felix Urkola Iriarte, Beni Gofii Padura, Ifaki Estensoro
Sarasola, Joxemai Ormazabal Sukia, Josu Sarriegi Zumarraga, Marije Insausti Onda, Maia-
len Amundarain Irizar eta Ion Garmendia Iturbe.

Idazkari lanetan Ifiaki Eskisabel Zurututzak dihardu.

I.- AURREKO AKTA.-
Alkateak bilkurari hasiera eman ondoren, bertaratutakoen onespenera aurkezten

da 2019ko urriaren 24an egindako bilkurako akta, idatzita dagoen moduan onartzen dela-
rik.

II.- ALKATETZAREN EBAZPENEN BERRI EMATEA.-
Ondoren Alkateak azken Osoko Bilkuratik gaur arte emandako Alkatetzaren Ebaz-
penen berri ematen du, ebazpen hauen zenbakizko laburpen baten bidez,

Osoko Bilkura jakinaren gainean gelditzen da.

I1I.- ERAIKINEN GARBIKETA ZERBITZUAREN KONTRATUA ALDATZEA.-
Udal honek Gureak Garbitasuna S.L.rekin dauka kontratatuta udal eraikinen garbi-
keta zerbitzua. Kontratu hau 2016ko martxoaren 30ean izenpetu zen.

Udal kiroldegiko gihar gelaren handitzeak garbiketa beharren handitzea ekarri du
berekin eta hau honela, garbiketa zerbitzuaren handitzea planteatzen da, izenpetuta da-
goen garbiketa zerbitzuaren kontratu aldaketa gisa. Proposamena garbiketa astean 5 ordu
gehitzea da, bi egunetan banatuta. Aldaketa honen kostuaren gehikuntza urtean 3.572,40
€ (gehi BEZ) izango litzateke.

Ormazabal zinegotziak (EH Bildu) esaten du deialdiarekin batera bidalitako doku-
mentazioan Gureak enpresaren aurrekontua erdara hutsean dagoela eta kontratu aldaketa
onartuko baldin badute ere, oharpen hori eginda utzi nahi dutela.

Hau honela, eta ogasun batzordearen proposamenaren aurrean, osoko bilkurak,
bertaratutako bere partaide guztien aldeko botuekin, eraikinen garbiketa zerbitzuaren
kontratua aldatzeko proposamen hau onartu egiten du.



IV.- GURUTZE 1-2 GUNEAREN BERRURBANIZAZIO LANEN 6. OBRA EGIAZTAGIRIA.-

Gurutze 1-2ko urbanizazioko lanen obra zuzendaritza daramaten Pedro Izaskun ar-
kitektoak eta Estibaliz Igartua arkitekto teknikoak, lanen seigarren obra egiaztagiria egin
dute. Seigarren obra egiaztagiriaren zenbatekoa HOGEITA HAMABOST MILA ZORTZIEHUN
ETA LAUROGEI EURO ETA LAUROGEITA BI ZENTIMO (35.880,82 €) takoa da, BEZ barne.
Lanak, Construcciones Murias S.A. ari da burutzen.

Udal arkitekto teknikoak obra-egiaztagiri hau aztertu eta bere oniritzia eman dio.

Hau guztiaren aurrean, Osoko Bilkurak, aldeko 7 boto (EAJ), aurkako botorik gabe
eta 5 abstentzioz (EH Bildu), Gurutze 1-2ko urbanizazioa lanen seigarren obra egiaztagiria
onartzea erabakitzen du.

V.- 2020KO AURREKONTUA.-

Jarraian 2020 urterako aurrekontua aurkezten da osoko bilkurara bere onarpenera-
ko. Aurrekontu honek udalarena berarena eta Lazkao Lantzen, S.A. udal elkartearena har-
tzen ditu bere barne.

Aurrekontu hauek Ogasun Batzordeak informatuak izan dira.

Alkateak aurrekontuaren azalpen orokorra egiten du eta esaten du aurrekontu ho-
nek zazpi ardatz nagusi dituela eta bakoitzaren azalpena egiten du.

Jarraian ogasun batzordearen buru den Eneritz Miranda Muxika zinegotziak aurre-
kontuaren kapitulukako azalpena eta beste hainbat xehetasun ematen ditu, tartean inber-
tsio esanguratsuenen nondik norakoak.

Ormazabal zinegotziak (EH Bildu) esaten du beraiek proposatutako gauza batzuk
sartu direla aurrekontu honetan baina beste batzuk, beraientzat garrantzitsuenak direnak,
ezetz, eta hau honela izanda ez dutela aurrekontu hau onartuko.

Gaiaz eztabaidatu ondoren eta Ogasun Batzorde informatzailearen proposamena-
ren aurrean, Osoko Bilkurak, aldeko zazpi boto (EAJ), aurkako bost boto (EH Bildu) eta
abstentziorik gabe, honako akordio hauek hartu ditu:

Lehena.- 2020 urterako udal aurrekontua, bere espedientean dagoena, hasierako izaeraz
onartzea. Aurrekontu honek Udalaren beraren aurrekontua eta Lazkao Lantzen, S.A. udal
elkartearen aurrekontua hartzen ditu eta beraien sarrera eta gastuen kapitulukako labur-
penak honako hauek dira:

2020KO UDALAREN BERAREN AURREKONTUA

SARRERAK:

I KAPITULUA ZUZENEKO ZERGAK 1.545.700,00 €
I KAPITULUA ZEHARKAKO ZERGAK 150.000,00 €
IIT  KAPITULUA TASAK ETA BESTELAKO ZERGAK 1.703.435,00 €

IV KAPITULUA TRANSFERENTZIA ARRUNTAK 4.,195.222,00 €



ONDARE-SARRERAK 13.025,00 €
INBERTSIOEN BESTERENTZEA ETA HIRIGINTZA- 528.000,00 €
KO JARDUERETATIK ONDORIOZTATUTAKO BESTE

SARRERA BATZUK

FINANTZA AKTIBOAK 1.000,00 €
SARRERAK GUZTIRA ssuussusmississivssissssisssanssinsin 8.136.382,00 €
PERTSONAL GASTUAK 1.524.730,00 €

ONDASUN ARRUNT ETA ZERBITZUETAN GAST.
FINANTZA GASTUAK

TRANSFERENTZIA ARRUNTAK

KREDITU GLOBALA

INBERTSIO ERREALAK

KAPITAL TRANSFERENTZIAK

FINANTZA AKTIBOAK

GASTUAK GUZTIRA .evvivrivriiiiniiiescirinseesinsinnnas

4.026.052,00 €
500,00 €
664.000,00 €
200.000,00 €
1.502.600,00 €
217.500,00 €
1.000,00 €

8.136.382,00 €

2020KO LAZKAO LANTZEN, S.A.REN AURREKONTUA

INBERTSIO ERREALEN BESTERENGANAKETA 74.183,00 €
SARRERAK GUZTIRA iisisivissvissivsmssiorsisisnnnsnssnnaes 74.183,00 €
ONDASUN ARRUNT ETA ZERBITZUETAN GAST. 12.000,00 €
INBERTSIO ERREALAK 62.183,00 €
GASTUAK GUZTIRA ........ 00 74.183,00 €

2020KO UDALAREN AURREKONTU KONTSOLIDATUA

\ KAPITULUA
VI KAPITULUA
VIII KAPITULUA
GASTUAK:

I KAPITULUA
II KAPITULUA
111 KAPITULUA
v KAPITULUA
i KAPITULUA
VI KAPITULUA
VII KAPITULUA
VIII KAPITULUA
SARRERAK:

VI KAPITULUA
GASTUAK:

II KAPITULUA
VI KAPITULUA
SARRERAK:

I KAPITULUA
II KAPITULUA
111 KAPITULUA
v KAPITULUA
\ KAPITULUA
VI KAPITULUA

ZUZENEKO ZERGAK

ZEHARKAKO ZERGAK

TASAK ETA BESTELAKO ZERGAK
TRANSFERENTZIA ARRUNTAK
ONDARE-SARRERAK

INBERTSIO ERREALEN BESTERENGANATZETIK
ETA HIRIGINTZAKO JARDUERETATIK ONDORIOZ-
TATUTAKO BESTE SARRERA BATZUK

1.545.700,00 €
150.000,00 €
1.703.435,00 €
4.195.222,00 €
13.025,00 €
602.183,00 €



VIII KAPITULUA

GASTUAK:

I KAPITULUA
II KAPITULUA
I KAPITULUA
IV . KAPITULUA
% KAPITULUA
VI  KAPITULUA
VII  KAPITULUA
VIIT KAPITULUA

FINANTZA AKTIBOAK

SARRERAK GUZTIRA yuxsvssssmmssmnsnmesmmomosssnsngsnss

1.000,00 €

8.210.565,00 €

PERTSONAL GASTUAK

ONDASUN ARRUNT ETA ZERBITZUETAN GAST.
FINANTZA GASTUAK

TRANSFERENTZIA ARRUNTAK

KREDITU GLOBALA

INBERTSIO ERREALAK
KAPITAL-TRANSFERENTZIAK
FINANTZA-AKTIBOAK

GASTUAK GUZTIRA ......covvvviiniiieninniinninnnnnineninns

1.524.730,00 €
4.038.052,00 €
500,00 €
664.000,00 €
200.000,00 €
1.564.783,00 €
217.500,00 €
1.000,00 €

8.210.565,00 €

Bigarrena.- Aurrekontu hau jendaurrean erakustea hamabost egun baliodunetako denbo-
raldian, erreklamazio ondorioetarako.

Hirugarrena.- Jendaurreko denboraldian erreklamaziorik aurkeztuko ez balitz, aurrekontu
hau behin betikotzat onartua joko litzateke espresuki hartutako akordio berri baten beha-

rrik gabe.

VI.- 2020KO PLANTILLA ORGANIKOA ETA LANPOSTUEN ZERRENDA.-

Jarraian, eta aurrekontuari lotutako dokumentu gisa, Osoko Bilkurara aurkezten di-
ra bere onarpenerako 2020ko Udal Langileen Plantilla Organikoa eta Lanpostuen Zerren-
da, bere espedientean aurkitzen direnak.

Alkateak esaten du 2019ko plantilla organikoa eta lanpostuen zerrendarekiko aldea
konfiantzazko postuaren sorrerarena da, udal berria eratu ondoren udal antolaketarako
2019-06-27an egindako osoko bilkuran hartutako akordioaren bidez sortu zena.

Konfiantzazko postu honi dagokionean, postua sortu zeneko osoko bilkuran, bere
ordainsariak urtean 48.985,60 € izango zirela onartu zen. Hala ere, postu honi egotzi zaiz-
kion funtzioak ikusita, ordainsariak urtean 40.461,55 € izatea egokiagoa ikusten da eta
beraz hori da proposatzen dena.

Ormazabal zinegotziak (EH Bildu) esaten du beraien nahia plantilla horretan beste
bi teknikari gehiago izatea litzakeela baina ondo ikusten dutela baita ere gai honen ingu-
‘ruan azterketa egiteko udalaren asmoa.

Osoko Bilkurak, dokumentu hauek aztertu ondoren, aldeko 7 boto (EAJ), aurkako
boturik gabe eta 5 abstentzioz (EH Bildu), 2020ko plantilla organikoa eta lanpostuen ze-
rrenda, bere espedientean daudenak, onartu egiten ditu.

VIL.- EH BILDUREN ADIERAZPEN PROPOSAMENA BOLIVIAKO ESTATU KOLPEAREN AU-
RREAN ETA EAJ-PNVREN ADIERAZPEN PROPOSAMENA BOLIVIAREN EGOERAREN AURRE-
AN.-

EH Bilduren adierazpen proposamenak honela dio:

“Zioa

Azaroaren 10ean Boliviako Estatu Plurinazionaleko presidente Evo Moralesek bere dimisioa
aurkeztu zuen, poliziek eta militarrek behartuta. Dimisioa eman baino lehen Morales presi-
dentearen, bere gobernuko kideen eta Boliviako beste hainbat hautetsiren senideen kon-
trako erasoak eman ziren.

Estatu kolpe honen ondorioz, egoera benetan larria da, eta konfrontazio zibilerako arris-
kua handia dela azpimarratu nahi dugu, izan ere, estatu kolpea bultzatu duten indarrek
errepresioarekin erantzuten ari zaizkio Moralesen alde antolatutako herritarrei. Aurreko hi-
labetean izandako hauteskundeetan Evo Moralesek bozen %46 lortu zituela eta hautes-
kunde horiek errepikatzeko prestasuna adierazi duela azpimarratzekoa da.

Egoera horren aurrean, Lazkaoko Udalak:
Erakunde adierazpenaren proposamena
» Gogor salatzen du Bolivian ematen ari den estatu kolpea.

» Moralesen kontra altxatu direnei eskubide zibil eta politikoen errespetua eta gatazka
negoziazio eta akordioaren bidez konpontzera dei egiten die, eta estatu kolpe honen
kanpo-bultzatzaileei injerentzia gelditu eta Boliviako subiranotasuna errespetatzera
deitzen ditu.

» Bere babesa adierazi nahi die Evo Morales presidenteari eta El Alton eta Bolivia osoan
kolpearen kontra mobilizatzen hasi diren herritarrei.

« Herritarrei dei egiten die estatu kolpe honi aurre egiteko antolatzen diren mobilizazioe-
tan parte hartzera.”

EAJ-PNVren adierazpen proposamenak honela dio:

"2016an, Evo Moralesek erreferenduma deitu zuen, presidentetzarako beste agintaldi bat
debekatzen zion Konstituzioa erreformatzen saiatzeko.

Honako hau adierazi zuen orduan: "Baiezkoak irabazi edo ezezkoak irabazi, emaitza erres-
petatuko dugu; hori da demokrazia'. Hala ere, Boliviako biztanleek uko egin zioten aukera
horri erreferendumean, baina Evo Moralesek ez zion herriaren borondateari jaramonik
egin. Amarru batekin, presidentetzarako hauteskundeetan berriro hautagai izatea lortu
zuen.

Hauteskundeak 2019ko urriaren 20an egin ziren, Europar Batasunak eta Amerikako Esta-
tuen Erakundeak (AEE) salatu zituzten anomalia handiekin. Hauteskunde Auzitegi Gorene-
ko presidenteordeak dimisioa eman behar izan zuen protesta handien erdian.



Hauteskundeetako emaitzek "/rregulartasun larriak, 24 orduko zenbaketa etetea, boto-pa-
perak eta sistema informatikoa manipulatzea, aktak faltsutzea eta hauteskunde-materiala-
ren zaintza-katea haustea' jasan zituztela salatu zuen AEEK. Tranpak hain handiak izan zi-
ren, ezen Evo Moralesi "hauteskunde prozesua berehala baliogabetzeko eta berri-
ro hasteko" eskatu zion.

Ordutik, Boliviak hainbat protesta bortitz eta altxamendu jasan ditu herrialde osoan. Juan
Carlos Huarachi COB (Central Obrera Boliviana) sindikatuko buruak, herrialdeko erakunde
sindikal handienak eta azken urteetan Gobernuaren aliatuak, "wko egiteko eskatu zion
Evo Morales presidenteari eta hauteskunde berriak deitzea eskatu zuen”.

Azaroaren 11n, Evo Moralesek uko egin zion karguari, Legebiltzarrera bidalitako gutun for-
mal batean eta Mexikora alde egin zuen. Ordutik Boliviak bitarteko presidente bat du tran-
tsizioko gobernu batekin.

Horregatik guztiagatik, Lazkaoko Udalak:

1.- AEEren, EBren eta NBEren babespean hauteskunde garden eta demokratiko berriak
deitzeko eskatzen du.

2.- Istiluak amaitzea eta elkarrizketara eta lasaitasunera itzultzea

3.- Indar Armatuei eta polizia-kidegoei eskatzen die Giza Eskubideak errespetatzeko eta
bakea eta pertsona guztien segurtasuna ziurtatzeko.

4.- 4078 Dekretua berehala indargabetzea eta Giza Eskubideak errespetatzeari buruzko
nazioarteko estandarrak berrezartzea eskatzen du.”

Ormazabal zinegotziak (EH Bildu) esaten du EAJrenari ez diotela aldeko botorik
emango, dokumentu horrekin estatu kolpea zilegiztatzen delako.

Honen ondoren bozkan jarri da EH Bilduren adierazpen proposamena eta osoko
bilkurak, aldeko 5 boto (EH Bildu) eta aurkako 7 botoz (EAJ-PNV) ezetsi egin du.

Jarraian bozkan jarri da EAJ-PNVren adierazpen proposamena eta Osoko Bilkurak,
aldeko 7 boto (EAJ-PNV) eta aurkako 5 botoz (EH Bildu) onartu egin du.

VIIL.- EAJ-PNVREN ETA EH BILDUREN ADIERAZPEN PROPOSAMENAK EUSKARAREN EGU-
NAREN AURREAN,

Azken unean bi taldeek dokumentu bakar bat adostu dute eta hori da aurkezten
dena osoko bilkurara bere onarpenerako bi dokumentuen ordez.

Dokumentuak honela dio:

“Jauzika dator euskara. Jauzika mendez mende. Jauzika egunez egun. Bihotzetik bihotzera
jauzika. Eta, batez ere, ezpainez ezpain jauzika.

Bere eguna du gaur euskarak, Nazioarteko Eguna hain zuzen ere. Baina ongi asko dakigu
euskal herritarrok eta euskal hiztunok gaur ospatzen duguna ez dela egunaren mugetara

errenditzen. Jauzi egiten du euskarak egunaren mugez gaindi. Jauzi egiten du euskarak
muga guztiez gaindi, gure ahoan bizi-bizi, gure belarrietan zernahitarako prest beti. Nora-
nahiko euskara gurea, denona.

Zer genuke, bestela, gaur ospatzeko?

Bide luzea egina du euskarak, eta harekin batera euskal hiztunok eta euskaltzale-
ok, etorkizuna irabazteko etengabeko ahaleginean. Bide luzea du egina euskal gizarteak
euskara plaza guztietara duintasun 0soz eramateko. Eta asko lortu da. Jardunak berak
erakutsi digu, erakusten digu egunero, ezinbestekoa dela bide horiek, gauzak egiteko mo-
duak, etengabe eguneratzea, eraberritzea, irudimenez biziagotzea. Eta argi erakusten ari
gara euskalgintzan ari garen guztiok prest gaudela, eta gogotsu, irakaspena barneratzeko
eta praktikan mamitzeko.

Jarduerak adostu ditugu. Diagnostikoak hurbildu ditugu. Ekimenak josi ditugu elkarrekin.
Elkarrekin ebaluatu dugu egindakoa. Elkarrekin hobetuko dugu hobetu beharrekoa.

Eta gizarteak erantzun sendoa eman du, onetsiz euskararen erabilera era iraunkor eta ar-
gian handiagotzeko estrategia eta molde berriak.

Badugu, bai, zer ospaturik aurtengo Euskararen Nazioarteko Equn honetan ere.

Ezagutzen ez genuen modu batean aktibatu zituen iazko gizarte-ariketa arrakastatsuak
euskal hiztunak, neurri batekoak nahiz bestekoak. Aktibatu zituen, baita ere, herri agin-
teak eta askotariko gizarte-erakundeak, ikuspegi berri batetik. Eta, batez ere, estrategiak
eta diskurtsoak eraberritzeko joera eta prestutasuna aktibatu zituen.

Aldekotasuna, horrela, konpromiso eragingarti eta praktiko bihurtzeko bidean jarri zen.

Badator, hurbileko ostertzean, ekimen haren jarraipena. Euskaraldia berraktibatuko
dugu, berriz ere denon arteko adostasun eta lankidetzan, eta hurrengo urteko Euskararen
Nazioarteko Egunak izango du, ezinbestez, toki propioa ariketa sozial erraldoi horren in-
gurumarian.

Ez da, baina, horretara mugatzen euskararen erabilera areagotzeko eginahala. Ezin inola
ere horretara mugatu. Alorrez alor landu beharra dago erabileraren landarea, sendo haz
dadin.

Ugari dira berariazko lanketa eskatzen duten alorrak, eta horien guztien artean bada bat
gizarte-bizitzaren gune-gunean dagoena: ekonomia, lana eta kontsumoa biltzen dituen
arloa, hain zuzen ere, gizartearen eta herritarron bizitzaren motore nagusia baita.

Arlo sozioekonomikoak eta euskararen erabilerak elkarri egin behar dioten ekarriaren ga-
rrantzia ez da gutariko inorentzat ezezaguna. Bai baitakigu ez dela hizkuntza normalkun-
AZKAOKO tzarik lanaren, ekonomiaren eta kontsumoaren munduan erro sakonik ez duenik.

Sendoak dira, alor horretan ere, eragile nagusiak egiten ari diren urratsak. Eta horietan
lehena, zalantzarik gabe, euskararen erabilera askotariko erakundeen izaeraren ezauga-
rrien artean txertatzea dago.



Bide berriak, modu berriak, arlo sozioekonomikoan ere.

Estrategia berriak, beraz. Konpromiso berriak. Konpromisoari erantzuteko molde berriak.
Praktika berriak.

Azken batean, aldekotasun eraldatzailea da gure gizartea, euskal hiztunok eta euskaltza-
leok aktibatuz, bideratzen ari dena.

Bertan du euskarak etorkizuna.
Bide eta praktika berrietatik datorren etorkizuna.
Ongi etorri etorkizunera.”
Lazkaoko Udalak konpromiso hauek hartzen ditu:

1.-+ Erakundeak lehentasunez erabiltzea euskara, bere jakinarazpen eta gainerako era-
kunde, hornitzaile zein elkarteekiko harremanetan.

2.- Euskararen erabilera eta presentzia bultzatu erabiltzen ditugun komunikabideetan.

3.- Kirol arloa euskalduntzeko bidean lan egitea, federazioarekin eta tokiko klubekin
elkarlanean.

4.- . Gazteentzako zuzendutako aisialdi zerbitzuetan, euskara lehenestea.
5.-  Herriko gizarte eragile eta euskalgintzarekin batera elkarlanari eustea.

Osoko Bilkurak, bertaratutako guztien adostasunarekin, euskararen egunaren ingu-
ruko adierazpen hau onartu egiten du.

IX.- GALDERA ETA ERREGUAK.-

Ormazabal zinegotziak (EH Bildu) gobernu programa eskuratzerik izango al duten
galdetzen du.

Alkateak erantzuten dio argitaratu egingo dela eta beraz beraiek ere izango dutela
eskuratzeko aukera.

Jarraian jendartetik hitz egiten dute eta udal partaideek erantzun egiten diote.

X.- BILERAREN AMAIERA. -

Eta eztabaidatzeko beste gairik ez dagoenez, Alkateak bilera amaitutzat jotzen du,

iluntzeko zortziak hamabi gutxi direnean nik, Idazkariak, guztiaren akta jaso eta ziurtatzen
dudalarik. _

